
1. UVOD 



Ako bismo lingvistički pokušali objasniti riječ “marketing”, teško bismo u našem jeziku pronašli adekvatnu 
riječ koja bi prevela tačno značenje. Riječ marketing je anglosaksonskog porijekla, sastavljena je od riječi 
market – što znači trg, pijaca, tržište i sufiksa ing kojim se u engleskom jeziku označava radnja što traje 
duže (continuous tense). Tako je ranije ova riječ prevođena sa trženje. Ipak, marketing se ne može 
objašnjavati bukvalnim prevodom te riječi. Jer, marketing je zasebna i cjelovita naučna disciplina. 

Svaka se poslovna aktivnost suočava sa problemom donošenja i provođenja odluka. Donošenje odluka 
povezano je sa odgovornosti za posljedice koje provedene odluke izazivaju. Zbog toga mora biti jasno 
razgraničeno područje donošenja odluka, kao i odgovornosti onih koji te odluke donose. Donošenje i 
provođenje odluka pretpostavka su obavljanja poslovnih aktivnosti. Ako, dakle, obavljanje poslovnih 
aktivnosti posmatramo kao proces, tada su odluke one koje njima upravljaju. 

 Moto marketinga je kvalitet, usluga i vrijednost koju proizvod nudi potrošaću. Marketing počiva na 
razmjeni koja mora zadovoljiti kupca i prodavača. Marketing definicija nije jednoznačno određena no 
možemo reči da je to razmjena transfer vrijednosti između dviju ili više uključenih strana. Definicija 
marketinga može biti kao proces planiranja i provođenja stvaranja ideja, proizvoda i usluga, određivanja 
njihovih cijena, promocije i distribucije kako bi se obavila razmjena koja zadovoljava ciljeve pojedinaca i 
organizacija. Marketing je društveni i upravljački u okviru kojeg pojedinci i grupe dolaze do onoga što 
trebaju i žele, putem oblikovanja i razmjene proizvoda i vrijednosti s drugima. Definicija marketinga je i 
izvođenje poslovnih aktivnosti koje usmjeravaju proizvode i usluge od proizvođača prema potrošačima i 
korisnicima. Marketing je stvaranje životnog standarda no uslijed velikog broja definicija marketinga, 
sagledat ćemo ga kao koncepciju i kao proces.    

